Tinta Artikulasi Membina Ummah 11(2), 2025 1-9, e-ISSN: 2289-960X

TAHAP PENGETAHUAN PENGGUNAAN ALAT BANTU MENGAJAR
BAGI MATA PELAJARAN BAHASA ARAB DALAM
KALANGAN GURU SIRAJ

THE LEVEL OF KNOWLEDGE IN USING TEACHING AIDS FOR
THE ARABIC LANGUAGE SUBJECT AMONG SIRA] TEACHERS

Nina Nazliana Zolkapli', Siti Suhaila Ihwani’, Adibah Muhtar’, &
Abdul Basit Abdur Rahim Nasution”*
Fakulti Sains Sosial dan Kemanusiaan, Universiti Teknologi Malaysia
sp-nnazliana?@eraduate.utm.my’, sitisuhaila@urm.my?, adibah dm@utm.my’, &
basit892005@gmail.com*

ABSTRACT

This study aims to identity the level of knowledge regarding the use of Teaching Aids (ABM) in
teaching and facilitation (PdPc) for the Arabic language subject in_Jawi Religious Integrated Primary
Schools (SIRAJ). This study aims to determine the teachers' level of knowledge concerning the
utilization of teaching aids (ABM) in the Arabic language teaching and learning (PdPc) process at
SIRAJ. This study is a survey study involving 53 teachers from 5 SIRAJ schools. The research instrument
was self-constructed by the researcher. Data was analyzed using IBM Statistical Package for the Social
Sciences (SPSS) version 30.0 and reported in the form of descriptive statistics: frequency, percentage,
and mean. The main finding of this study is that the Level of Teacher Knowledge Related to Teaching
Aids (ABM) is at a high level with a mean score value of M= 4.46. Overall, this study shows that the
level of teacher knowledge related to ABM in teaching the Arabic language subject is at a high level.

ABSTRAK

Kajian ini bertujuan untuk mengenal pasti tahap pengetahuan terhadap penggunaan Alat Bantu
Mengajar (ABM) dalam pembelajaran dan pemudahcaraan (PdPc) bagi mata pelajaran Bahasa
Arab di Sekolah Integrasi Rendah Agama Jawi (SIRAJ). Objektif kajian ini adalah untuk mengenal
pasti tahap pengetahuan guru terhadap penggunaan ABM dalam PdPc bagi mata pelajaran Bahasa
Arab di SIRAJ. Kajian ini berbentuk kajian tinjauan yang melibatkan 53 orang guru dari 5 buah
SIRAJ. Instrumen kajian dibina sendiri oleh pengkaji. Data dianalisis menggunakan IBM
Statistical Package for the Social Sciences (SPSS) versi 30.0 dan dilaporkan dalam bentuk statistik
deskriptif berbentuk kekerapan, peratusan dan min. Hasil utama kajian ini mendapati bahawa
Tahap Pengetahuan Guru Berkaitan ABM berada pada tahap Tinggi dengan nilai skor min M=
4.46. Keseluruhan kajian ini menunjukkan tahap pengetahuan guru berkaitan ABM dalam
mengajar mata pelajaran Bahasa Arab berada pada tahap yang tinggi.

Kata Kunci: Tahap Pengetahuan, Penggunaan ABM, Bahasa Arab
PENGENALAN
Pembelajaran Abad ke-21 membawa perubahan besar dalam dunia pendidikan, di mana kaedah

pengajaran dan pemudahcaraan (PdPc) yang sebelum ini bersifat konvensional seperti kaedah

"chalk and talk" kini beralih kepada pendekatan yang lebih inovatif, interaktif, dan selari dengan

perkembangan semasa (Ching et al., 2020). Sehubungan itu, penggunaan Alat Bantu Mengajar
(ABM) menjadi satu strategi yang berkesan dalam meningkatkan pencapaian pelajar. Tanpa ABM,
proses PdPc mungkin kurang berkualiti dan kurang berkesan, sekali gus memberi kesan kepada
prestasi akademik murid (Farihah et al., 2020). Oleh yang demikian, para pendidik disarankan
untuk memanfaatkan ABM secara optimum dalam PdPc di semua jenis sekolah sama ada di bawah
Kerajaan Persekutuan atau Kerajaan Negeri bagi melahirkan generasi pelajar yang cemerlang dalam
pelbagai aspek kehidupan. Oleh itu, kajian ini bertujuan untuk mengenalpasti tahap pengetahuan
guru terhadap penggunaan ABM dalam kalangan guru yang berkhidmat di Sekolah Integrasi
Rendah Agama Jawi (SIRAJ) bawah Jabatan Agama Wilayah Persekutuan (JAWI).

SOROTAN KAJIAN

Bahasa Arab dikenali sebagai bahasa asing yang bukan digunakan dalam perbualan seharian.
Walaupun membaca al-Quran dalam Bahasa Arab, untuk memahami setiap kalimah dalam setiap
surah yang dibaca perlu kepada tafsiran. Begitu juga dengan pembelajaran di sekolah dalam mata
pelajaran Bahasa Arab. Ianya memerlukan kepada pentafsiran untuk memahami setiap perkataan
atau ayat yang dipelajari. Menurut Firdaus et al. (2021) menyatakan bahawa pihak kerajaan
khususnya menerusi Kementerian Pendidikan Malaysia (KPM) menggalakkan supaya rakyat
Malaysia menguasai lebih daripada satu bahasa. Guru yang dipertanggungjawabkan untuk
mengajar mata Pelajaran Bahasa Arab ini hendaklah mencari pelbagai inisiatif dan menggunakan
pelbagai cara agar memudahkan murid memahami setiap konsep yang di ajar dalam mata pelajaran
Bahasa Arab. Salah satu caranya adalah dengan menggunakan ABM sebagai pemudahcara dan
sebagai bantuan dalam proses PdPc ketika dalam bilik darjah. Penggunaan ABM penting didalam
pembelajaran Bahasa Arab. Di antaranya adalah ABM dapat memudahkan pelajar memahami
Bahasa Arab sebagai bahasa kedua dengan lebih mudah. Selain itu, ianya dapat mempercepatkan
proses penguasaan kosa kata dan strukeur ayat.

Pelbagai jenis ABM yang boleh di cuba bagi membantu dalam mempelbagaikan kosa kata
pelajar. Perkembangan teknologi kini menuntut perubahan cara pengajaran dan pembelajaran
daripada kaedah konvensional kepada pendekatan yang lebih segar. Menurut Fathinah & Zarima
(2024), penggunaan ABM dapat menjadikan pembelajaran lebih menyeronokkan melalui elemen
interaktif seperti gamifikasi. Kajian mendapati baahwa pendekatan pembelajaran interaktif yang
menggabungkan elemen permainan, pembelajaran berpusatkan pelajar dan pembelajaran koperatif
dapat meningkatkan focus dan motivasi murid. Penggunaan kaedah visual dan audio dapat
memudahkan hafalan kosa kata Bahasa Arab. Penggunaan ABM dalam mata pelajaran bahasa Arab
juga dapat menggalakkan pelajar berkomunikasi dalam bahasa Arab dengan menggunakan
perkataan dan ayat yang mudah sesama mereka ketika di dalam bilik darjah. Selain itu, guru perlu
bijak mempelbagaikan jenis ABM. Kajian oleh Farihah et al., (2020) menjelaskan bahawa guru
Guru Bahasa Arab perlu berpengatahuan dalam menggunakan ABM bagi melaksanakan PdPc
Bahasa Arab yang berkesan dan efektif. Kaedah pengajaran Bahasa Arab yang efektif tidak hanya
bergantung kepada satu jenis bahan sahaja, sebaliknya mengintegrasikan tiga kategori utama iaitu
bahan mawjud, bahan bercetak dan bahan teknologi. Dalam kajian mendapati guru menggunakan
bahan mawjud seperti tanah liat dan jari tangan untuk mengajar topik tatabahasa (nahu) serta
disokong dengan penggunaan teknologi seperti slaid PowerPoint dan aplikasi kuiz. Ini
membuktikan bahawa penggunaan ABM yang berkesan melibatkan kombinasi kreatif antara
bahan fizikal dan digital untuk menguatkan lagi kefahaman murid tentang satu-satu isi pelajaran.

Tahap Pengetahuan Guru

Pemahaman guru berkaitan dengan konsep, jenis dan kepentingan ABM dalam PdPc merujuk
kepada pengetahuan guru berkaitan ABM. Penting untuk seorang guru mengetahui maksud ABM
dan disebalik perkara yang berkaitan dengan ABM. Menurut Shafiq et al., (2017), pentingnya
seorang guru memahami peranan ABM dalam meningkatkan kefahaman pelajar. Jika guru
memahami konsep sebenar alat bantu, guru akan lebih mudah untuk menyediakannya tanpa perlu
merasa terbeban. Guru akan merasakan keseronokan jika dapat menyediakan ABM yang boleh
membantu murid lebih mudah faham satu-satu tajuk pelajaran. Selain itu, guru-guru juga perlu
ada pengetahuan tentang teknologi terkini untuk ABM digital khususnya seperti aplikasi mudah
alih dan platform e-pembelajaran (Azman et al., 2019). Selain itu juga, guru perlu mengetahui dan
berupaya untuk memilih ABM yang sesuai dengan tahap pelajar yang ada di dalam bilik darjah
dan objektif pembelajaran. ABM yang digunakan hendaklah sesuai dengan tajuk pelajaran serta
objektif pembelajaran ketika itu.

Walau bagaimanapun, terdapat cabaran dalam pelaksanaan ABM digital ini. Kajian oleh
Fatimah & Halim (2010) turut meneliti persepsi guru terhadap penggunaan ABM berasaskan
teknologi multimedia dalam pengajaran j-QAF. Kajian ini menunjukkan bahawa majoriti guru
mempunyai persepsi 30 positif terhadap penggunaan ABM multimedia kerana ia membantu
meningkatkan minat pelajar serta menjadikan pembelajaran lebih interaktif. Namun begitu, 50%
guru kurang yakin dalam penghasilan ABM berasaskan teknologi kerana kekurangan kemahiran
teknikal serta sumber yang mencukupi. Hal ini disokong oleh dapatan Fathinah et al., (2020) yang
mendapati bahawa walaupun ABM interaktif membantu murid menguasai huruf Arab dengan
lebih efektif, kejayaannya sangat bergantung kepada kompetensi guru dalam mengendalikan bahan
tersebut. Kajian ini menunjukkan bahawa walaupun ABM terbukti berkesan dalam pembelajaran
Bahasa Arab, terdapat beberapa cabaran yang dihadapi oleh guru dan pelajar dalam
penggunaannya.

Dari sudut keberkesanan ABM, kajian yang dilakukan oleh Nor & Rosli (2014)
membuktikan keberkesanan kad imbas dalam pembelajaran Bahasa Arab telah dikaji bagi menilai
sejauh mana bahan ini dapat membantu meningkatkan penguasaan kosa kata dalam kalangan
pelajar sekolah rendah. Kajian ini melibatkan 100 orang pelajar yang dibahagikan kepada dua
kumpulan yang mana satu kumpulan menggunakan kad imbas manakala kumpulan lain tidak
menggunakan kad imbas. Dapatan kajian menunjukkan bahawa pelajar yang menggunakan kad
imbas mencatatkan peningkatan sebanyak 25% dalam penguasaan kosa kata berbanding
kumpulan yang tidak menggunakannya. Kajian yang dilakukan oleh Rofian et al., (2024) turut
menyokong dapatan tersebut dengan menegaskan bahawa penggunaan ABM seperti kad imbas,
carta dan teknologi moden meningkatkan pemahaman pelajar antara 60% hingga 75%.
Penyelidikan ini juga menunjukkan bahawa ABM interaktif seperti permainan bahasa dan projek
berasaskan pelajar meningkatkan penglibatan pelajar sehingga 80%.

Selain itu, kajian oleh Zainuddin et al. (2020) memfokuskan kepada penggunaan aplikasi
teknologi seperti Kahoot! dalam pembelajaran Bahasa Arab. Kajian ini melibatkan 100 pelajar dan
10 guru dari lima buah sekolah rendah agama di Kedah. Hasil kajian menunjukkan bahawa 85%
pelajar mendapati aplikasi ini menjadikan pembelaajran lebih menyeronokkan dan interaktif,
sementara skor ujian kosa kata pelajar meningkat sebanyak 75% selepas empat minggu penggunaan
aplikasi tersebut. Kajian ini mengukuhkan lagi bukti bahawa integrasi teknologi dalam ABM
mampu meningkatkan pemahaman dan motivasi pelajar dalam pembelajaran Bahasa Arab.

Menurut Asma et al., (2020), guru perlu berpengetahuan dalam menggunakan ABM
berasaskan teknologi bagi menjadikan guru lebih kreatif dalam merancang aktiviti pengajaran.
Kurangnya pengetahuan guru terhadap ABM menyebabkan PdPc menjadi hambar dan
membosankan. Rusdi et al., (2021) jua menyokong penyataan Asma et al., (2020) dengan

menunjukkan dapatan bahawa guru Bahasa Arab mempunyai pengetahuan yang tinggi dalam
teknologi membantu menghasilkan PdPc yang berkesan. Oleh itu, ABM bukan sahaja membantu
pelajar menguasai bahasa dengan lebih baik, tetapi juga meningkatkan minat dan interaksi mereka
dalam pembelajaran.

Berdasarkan sorotan literatur yang telah dibincangkan, terdapat beberapa jurang kajian
dapat dikenalpasti untuk menjadikan kajian ini sesuai dijalankan oleh pengkaji. Kebanyakan kajian
lepas seperti kajian Zainuddin et al., (2020) dan Nor & Rosli (2014) banyak memfokuskan kepada
impak dan keberkesanan penggunaan ABM terhadap prestasi murid. Terdapat juga kajian yang
menumpukan kepada jenis-jenis bahan yang digunakan oleh guru seperti yang dijalankan oleh
Farihah et al., (2020) yang mengkategorikan alat bantu kepada beberapa jenis. Namun begitu,
masih kurang kajian yang meneliti secara mendalam mengenai hubungan antara tahap
pengetahuan guru terhadap pemilihan kriteria ABM dengan amalan sebenar mereka di dalam bilik

darjah, khususnya di sekolah rendah agama seperti SIRA]J.
METODOLOGI KAJIAN

Reka bentuk kajian ini merupakan kajian kuantitatif yang menggunakan kaedah tinjauan. Soal
selidik digunakan bagi mengutip data keseluruhan sampel kajian yang dipilih secara bertujuan
(purposive) dalam kalangan guru Bahasa Arab di SIRAJ seramai 53 orang. Kebolehpercayaan
instrumen ini adalah tinggi ketika diuji melalui kajian rintis terhadap 30 orang responden dari salah
sebuah SIRA]J yang terletak di Putrajaya. Nilai kebolehpercayaan keseluruhan item adalah tinggi
dengan bacaan nilai Alpha Cronbach 0.904.

DAPATAN KAJIAN

Data di analisis menggunakan IBM Statistical Package for the Social Sciences (SPSS) versi 30.0.
Kajian ini melibatkan seramai 53 orang guru yang mengajar dan pernah mengajar dalam mata
pelajaran Bahasa Arab di Sekolah Integrasi Rendah Agama Jawi (SIRAJ) dari lima buah SIRA]J.
Dalam bahagian ini, latar belakang demografi sampel kajian iaitu umur, jantina, pendidikan,
tempat dan tahun yang diajar di sekolah akan ditunjukkan dalam bentuk jadual dan dihuraikan
dengan lebih terperinci bagi setiap satunya kecuali tempat mengajar kerana ianya adalah data sulit.
Berdasarkan Jadual 1.1, taburan data sampel kajian seramai 53 orang mengikut umur menunjukan
responden yang berumur antara 18 hingga 24 tahun adalah seramai seorang (1.9%), berumur
antara 25 hingga 34 seramai 20 orang (37.7%), berumur antara 35 hingga 44 tahun seramai 15
orang (28.3%) dan responden yang berumur 45 tahun ke atas adalah seramai 17 orang (32.1%).
Profil demografi responden adalah seperti berikut:

Jadual 1.1: Umur

Demografi Item Kekerapan Peratus (%)
18-24 1 1.9%
25-34 20 37.7%
Umur
35-44 15 28.3%
45 tahun ke atas 17 32.1%

Jadual seterusnya akan menunjukkan taburan data responden dari segi jantina. Dapatan
kajian menunjukkan responden dari kalangan guru lelaki adalah seramai 14 orang (26.4%)
manakala responden dari kalangan guru perempuan pula adalah seramai 39 orang (73.6%).

Jadual 1.2: Jantina

Demografi Item Kekerapan Peratus (%)
Janti Lelaki 14 26.4%
ntin
i Perempuan 39 73.6%

Jadual seterusnya pula akan menunjukkan taburan data responden berdasarkan tahap
pendidikan mereka. Dapatan kajian menunjukkan responden yang memiliki Diploma adalah
seramai 29 orang (54.7%), responden yang memiliki Ijazah pula adalah seramai 22 (41.5%) dan
selain daripada itu seperti Ijazah Sarjana seramai 2 orang (3.8%).

Jadual 1.3: Taraf Pendidikan

Demografi Item Kekerapan Peratus (%)
Taraf Diploma 29 54.7%
ara ) ;
Pendidikan ljazah 22 41.5%
Other 2 3.8%

Jadual 1.4 adalah merupakan dapatan kajian yang terakhir untuk bahagian demografi yang
mana dalam bahagian ini adalah berkaitan tahun yang di ajar dalam kalangan responden.
Responden yang mengajar Tahun 1 adalah seramai 9 orang (17.0%), responden yang mengajar
Tahun 2 seramai 10 orang (18.9%), responden yang mengajar Tahun 3 adalah 11 orang (20.8%),
yang mengajar Tahun 4 adalah seramai 9 orang (17.0%), bagi Tahun 5 responden adalah seramai
8 orang (15.1%) dan responden yang mengajar Tahun 6 adalah seramai 6 orang (11.3%).

Jadual 1.4: Tahun

Demografi Item Kekerapan Peratus (%)
1 9 17.0%
2 10 18.9%
Tahun 3 11 20.8%
4 9 17.0%
5 8 15.1%
6 6 11.3%

Tahap Pengetahuan Guru Bahasa Arab Terhadap ABM

Apakah tahap pengetahuan guru berkaitan ABM? Bagi menjawab persoalan ini, analisis deskriptif
yang meliputi peratusan, kekerapan, min dan sisihan piawai digunakan. Secara keseluruhannya,
tahap pengetahuan guru berkaitan ABM dalam PdPc bagi mata pelajaran Bahasa Arab di SIRA]J
berada pada tahap yang tinggi dengan nilai skor min (M=4.46;SP=0.43). Dapatan ini secara
keseluruhan menunjukkan bahawa guru-guru SIRA] mempunyai pengetahuan tentang ABM
dalam sesi PdPc. Bagi item TP1 berkaitan guru memahami definisi dan konsep asas ABM
memperoleh nilai skor min yang berada pada tahap tinggi (Min= 4.58; SP= 0.50) dengan taburan
peratusan sangat setuju (58.5%) dan setuju (41.5%). Bagi item TP2 berkaitan guru tahu
kepentingan penggunaan ABM dalam meningkatkan kefahaman pelajar dengan skor min pada
tahap tinggi (Min= 4.64; SP= 0.48) dengan taburan peratus sangat setuju (64.2%) dan setuju
(35.8%). Bagi item TP3 berkaitan guru mengetahui pelbagai jenis ABM yang sesuai digunakan
dalam pengajaran saya dengan skor min pada tahap tinggi (Min=4.40; SP= 0.53) dengan taburan

peratus sangat setuju (41.5%), setuju (56.6%) dan neutral (1.9%). Bagi item TP4, berkaitan guru
mengetahui pelbagai jenis peralatan dan bahan yang sesuai digunakan untuk membuat ABM atau
dijadikan ABM dalam pengajaran dengan skor min pada tahap tinggi (Min= 4.36; SP=0.52)
dengan taburan peratusan sangat setuju (37.7%), setuju (60.4%) dan neutral (1.9%). Bagi item
TP5 berkaitan guru memahami cara memilih ABM yang sesuai berdasarkan tahap kebolehan
pelajar dengan skor min pada tahap tinggi (Min= 0.34; SP= 0.55) dengan taburan peratusan sangat
setuju (37.7%), setuju (58.5%) dan neutral (1.9%).

Jadual 1.5: Peratusan (Kekerapan), Skor Min dan Sisihan Piawai Tahap Pengetahuan Guru

Kod Item Peratusan (Kekerapan) Min Dan
N=53 Sisihan Piawai
STS TS NT S SS Min SP
TP1 Saya memahami definisi dan 0 o0 0 22 31 4.58 0.50
konsep asas ABM (41.5%) (58.5%)
TP2 Saya tahu kepentingan 0 0 0 19 34 4.64 0.48
penggunaan ABM dalam (35.8%) (64.2%)
meningkatkan kefahaman
pelajar
TP3 Saya mengetahui pelbagai jenis 0 O 1 30 22 4.40 0.53
ABM yang sesuai digunakan (1.9%) (56.6%) (41.5%)
dalam pengajaran saya
TP4 Saya mengetahui pelbagai jenis 0 0 1 32 20 4.36 0.52
peralatan dan bahan yang sesuai (1.9%) (60.4%) (37.7%)
digunakan untuk membuat
ABM atau dijadikan ABM
dalam pengajaran saya
TP5 Saya memahami cara memilih 0 0 1 31 20 4.34 0.55
ABM yang sesuai berdasarkan (1.9%) (58.5%) (37.7%)
tahap kebolehan pelajar
PERBINCANGAN

Berdasarkan analisis deskriptif tentang nilai skor min, sisihan piawai dan kekerapan dalam dapatan,
dapat dilihat bahawa nilai skor yang paling tinggi dari kelima-lima item dalam tahap pengetahuan
adalah bagi item dari TP2 iaitu guru tahu kepentingan penggunaan ABM dalam meningkatkan
kefahaman pelajar dengan bacaan skor min (Min=4.64) di mana ini menunjukkan guru sangat
tahu bahawa penggunaan ABM penting dalam meningkatkan lagi kefahaman pelajar dalam
mempelajari mata pelajaran Bahasa Arab. Kemudian diikuti dengan item TP1 iaitu guru
memahami definisi dan konsep asas ABM dengan bacaan min (Min=4.58) juga bacaan pada tahap
tinggi. Dapat dilihat disini bahawa majoriti guru faham akan maksud dan konsep asas kepada
ABM. Bacaan skor min tertinggi seterusnya adalah dari item TP3 iaitu guru mengetahui pelbagai
jenis ABM yang sesuai digunakan dalam pengajaran mereka yang mana bacaan skor min tinggi

iaitu (Min=4.40). Ini bermakna guru-guru tahu tentang pelbagai jenis ABM yang boleh digunakan
mengikut kesesuaian tajuk pelajaran ketika mengajar mata pelajaran Bahasa Arab. Seterusnya
diikuti dengan bacaan skor min dari item TP4 dengan bacaannya (Min= 4.36) juga tinggi di mana
item ini adalah tentang pengetahuan guru tentang pelbagai jenis alat dan bahan yang boleh
digunakan untuk membuat ABM atau dijadikan ABM dalam pengajaran mereka menunjukkan
bahawa pengetahuan guru tentang kepelbagaian bahan dan alat untuk digunakan membuat ABM
adalah sangat baik. Terakhir sekali dan bacaan skor min paling rendah dalam bahagian ini adalah
dari item TPS5 iaitu guru memahami cara memilih ABM yang sesuai berdasarkan tahap kebolehan
pelajar dengan bacaan skor min (Min=4.34). Walaupun ini antara item yang paling rendah,
dapatan kajian masih menunjukkan bacaan min bagi item ini adalah pada tahap tinggi juga.

Secara keseluruhannya, analisis deskriptif menunjukkan bahawa tahap pengetahuan guru
Bahasa Arab di SIRAJ terhadap penggunaan Alat Bantu Mengajar (ABM) berada pada tahap yang
tinggi dengan bacaan nilai skor min (Min= 4.46). Dapatan ini memberi gambaran bahawa guru-
guru di SIRAJ mempunyai pengetahuan yang baik dan menyedari peranan dan kepentingan ABM
dalam PdPc. Perbincangan lanjut mengenai dapatan ini dibahagikan kepada aspek kesedaran
kepentingan ABM dan kompetensi pemilihan bahan, serta implikasinya terhadap latihan
perguruan. Dapatan kajian mendapati skor min tertinggi adalah pada item TP2 (Min=4.64), yang
menunjukkan guru sangat memahami kepentingan penggunaan ABM dalam meningkatkan
kefahaman pelajar. Dapatan ini selari dengan kajian oleh Farihah et al., (2020) yang mendapati
bahawa guru-guru sekolah agama cenderung menggunakan pelbagai jenis alat bantu sama ada
bahan maujud, bahan cetakan, atau bahan digital teknologi kerana mereka menyedari bahawa
bahan tersebut mampu menjadikan suasana pembelajaran lebih ceria dan menarik minat pelajar.

Selain itu, skor tinggi pada item TP1 (Min=4.58) membuktikan bahawa guru di SIRAJ
memahami makna dan konsep asas ABM dengan baik. Hal ini disokong oleh dapatan Shafiq et
al., (2017) yang melaporkan bahawa guru Bahasa Arab mempunyai tahap kemahiran dan inisiatif
yang positif dalam penyediaan bahan pengajaran. Ini menolak anggapan bahawa guru-guru aliran
agama ketinggalan dalam aspek pengetahuan pedagogi moden. Sebaliknya, mereka peka bahawa
ABM adalah pemudahcara utama dalam proses PdPc dalam bilik darjah. Walaupun tahap
pengetahuan secara umumnya tinggi, analisis item menunjukkan skor terendah dicatatkan pada
item TP5 (Min=4.34), iaitu pengetahuan berkaitan pemilihan ABM yang sesuai dengan tahap
kebolehan pelajar. Jurang ini menunjukkan bahawa walaupun guru "tahu" tentang pelbagai jenis
ABM seperti yang ditunjukkan dalam TP3 dan TP4, mereka masih menghadapi cabaran untuk
menyesuaikan bahan tersebut dengan keperluan spesifik pelajar yang berbeza aras kecerdasan.
Dapatan ini selari dengan pandangan Kamarudin (2019) yang menegaskan bahawa pengetahuan
guru perlu melangkaui pengetahuan umum kepada pengetahuan yang lebih terperinci, khususnya
dalam memilih bahan yang spesifik untuk kemahiran bahasa tertentu seperti nahu atau kosa kata.
Hal ini juga disokong oleh tinjauan literatur Fathinah & Zarima (2024) yang menekankan bahawa
keberkesanan pembelajaran interaktif amat bergantung kepada keupayaan guru menyesuaikan
elemen teknologi dan pedagogi dengan tahap perkembangan murid di peringkat rendah.
Kegagalan memilih bahan yang tepat boleh menyebabkan objektif pembelajaran tidak tercapai
walaupun guru menggunakan teknologi terkini.

Berdasarkan perbincangan di atas, dapatan kajian ini memberi implikasi yang signifikan
terhadap perancangan latihan profesionalisme guru di SIRAJ. Memandangkan guru sudah
memiliki pengetahuan asas yang kukuh, modul latihan masa hadapan tidak lagi wajar bersifat
pengenalan teori semata-mata. Pihak pentadbiran SIRAJ disarankan untuk beralih kepada bentuk

latthan yang lebih prakeikal seperti mengadakan bengkel pedagogi terbeza (Differentiated
Instruction) untuk melatih guru cara menggunakan satu jenis ABM untuk memenuhi keperluan
pelajar dari pelbagai aras kognitif dalam satu masa. Selain itu, penyediaan kursus pemilihan bahan
spesifik juga dapat memberi pendedahan teknikal tentang cara memilih dan mengadaptasi bahan
digital atau maujud yang paling sesuai untuk mengajar topik tatabahasa yang abstrak, selaras
dengan saranan Asma et al., (2020) mengenai keperluan pengetahuan teknologi dalam PdPc. Oleh
yang demikian, pengukuhan aspek pemilihan bahan yang spesifik akan melengkapkan lagi
kompetensi guru SIRAJ, menjadikan pengajaran Bahasa Arab bukan sahaja difahami, tetapi juga

berkesan untuk semua kategori pelajar.
KESIMPULAN

Secara keseluruhannya, kajian ini memberikan gambaran yang jelas tentang tahap pengetahuan
ABM oleh guru dalam PdPc bagi mata Pelajaran Bahasa Arab di SIRAJ, JAWI. Pengetahuan guru
dalam penggunaan alat bantu mengajar amat penting dalam pengajaran subjek Bahasa Arab kerana
ia membantu menjadikan proses pembelajaran lebih menarik, interaketif dan berkesan. Guru yang
mahir menggunakan alat bantu mengajar seperti kad imbas, multimedia, dan teknologi digital
dapat meningkatkan kefahaman serta minat pelajar terhadap Bahasa Arab. Selain itu, penggunaan
alat bantu mengajar juga memudahkan penyampaian isi pelajaran yang kurang jelas kepada lebih
difahami, menggalakkan pembelajaran aktif, dan mencapai objektif pembelajaran dengan lebih
berkesan. Oleh itu, guru perlu sentiasa meningkatkan kemahiran dan pengetahuan mereka dalam
menggunakan pelbagai alat bantu mengajar untuk memastikan kualiti pengajaran Bahasa Arab
sentiasa relevan dan bermutu tinggi.

